
[bookmark: _Toc143760930][bookmark: _Toc16777590][bookmark: _Toc189690229]An Réamhrá agus Cuspóir 
Achtaíodh an Rialachán Ginearálta maidir le Cosaint Sonraí (RGCS) ón Aontas Eorpach ar an 24 Bealtaine 2016 agus bhí éifeacht dhlíthiúil dhíreach leis i ngach Ballstát AE, Éire ina measc, ar an 25 Bealtaine 2018. 
Faoi RGCS, sainmhínítear sonraí pearsanta mar “aon fhaisnéis a bhaineann le duine nádúrtha sainaitheanta nó in-sainaitheanta (“ábhar sonraí”); is é is duine nádúrtha in-sainaitheanta ann duine is féidir a shainaithint, go díreach nó go hindíreach, go háirithe trí thagairt a dhéanamh d'aitheantóir amhail ainm, uimhir aitheantais, sonraí suímh, aitheantóir ar líne nó ceann amháin nó níos mó de thosca a bhaineann go sonrach le céannacht fhisiceach, fhiseolaíoch, ghéiniteach, mheabhrach, eacnamaíoch, chultúrtha nó shóisialta an duine nádúrtha sin”.  
Tá cearta ag gach duine i dtaobh an chaoi a bpléitear lena sonraí pearsanta. Aithníonn an Coimisiún Toghcháin an gá atá le caitheamh leis na sonraí sin ar bhealach cuí dleathach.  Tá an Coimisiún tiomanta do chomhlíonadh a oibleagáidí chuige sin agus i leith na sonraí pearsanta ar fad.  
[bookmark: _Toc16777592]Is é cuspóir an bheartais seo a shainmhíniú mar a dhéanfaidh an Coimisiún sonraí pearsanta a bhailiú, a bhainistiú agus a phróiseáil.  Cabhróidh cloí leis an mbeartas seo lena chinntiú go gcosnaítear “cearta agus saoirsí” daoine nádúrtha agus a chinntiú go bpróiseáiltear sonraí pearsanta ar bhealach a chomhlíonann RGCS agus ionas go bhféadfaidh an Coimisiún an chomhlíontacht sin a léiriú.
[bookmark: _Toc143760932][bookmark: _Toc189690230]Raon Feidhme
Tá an beartas seo i bhfeidhm ar fhostaithe uile an Choimisiúin Toghcháin (“an Coimisiún”). Éilítear ar na baill foirne ar fad eolas a chur ar na nósanna imeachta a leagtar amach sa bheartas seo agus cloí leo. 
Má mheasann fostaí nár cloíodh leis an mbeartas i gcás sonraí pearsanta fúthu féin nó faoi dhaoine eile, ba cheart dóibh an cheist a tharraingt anuas lena mbainisteoir a luaithe is féidir.
[bookmark: _Toc143760934][bookmark: _Toc189690231]Prionsabail Cosanta Sonraí Pearsanta faoi RGCS
Tugtar breac-chuntas in Airteagal 5 de RGCS ar na seacht bpríomh-threoirphrionsabal le haghaidh próiseáil sonraí pearsanta:
[bookmark: _Toc143760935][bookmark: _Toc189690232]Dleathacht, cothroime agus trédhearcacht
Airteagal 5(1)(a) Déanfar [sonraí pearsanta] a phróiseáil ar bhealach atá dleathach, cothrom agus trédhearcach i ndáil leis an ábhair sonraí.
Faoin airteagal seo, ceanglaítear ar an gCoimisiún faisnéis a sholáthar do dhaoine faoi phróiseáil a sonraí pearsanta ar bhealach atá gonta, trédhearcach agus intuigthe, a bhfuil rochtain éasca uirthi, ar leithligh ó ghníomhaíochtaí eile idir an Coimisiún agus an t-ábhar sonraí, ag úsáid teanga shoiléir agus éasca.
Is fearr a bhaintear trédhearcacht amach trí dhaoine a choinneáil ar an eolas, agus ba cheart é sin a dhéanamh sula mbailítear a sonraí agus sa chás go ndéantar aon athrú ina dhiaidh sin. Tá sé tábhachtach go gcuimhnítear nach mbailítear sonraí go díreach ó dhaoine i gcónaí, toisc go bhféadfaí iad a dhíorthú ó thacair sonraí eile. Tá liosta éigeantach in RGCS den fhaisnéis a chaithfear a sholáthar do dhaoine i gcás go mbailítear sonraí go díreach uathu, agus sa chás go mbailítear go hindíreach é freisin (féach Airteagail 13 agus 14).
[bookmark: _Toc143760936][bookmark: _Toc189690233]Teorannú de réir cuspóra
Airteagal 5(1)(b) Déanfar [sonraí pearsanta] a bhailiú chun críocha sonraithe sainráite dlisteanacha agus ní dhéanfar iad a phróiseáil tuilleadh ar shlí atá ar neamhréir leis na críocha sin.
Ní cheadaítear próiseáil ar shonraí pearsanta ach amháin a mhéid atá sí ag comhlíonadh na críocha bunaidh sin ar chucu a bailíodh na sonraí pearsanta. Teastaíonn cead nó toiliú dleathach breise le haghaidh próiseáil “chun críche eile” ina dhiaidh sin. Is é an t-aon eisceacht ar an gceanglas seo ná má tá “an chríoch eile” “comhoiriúnach” leis an gcríoch bhunaidh. Ba cheart smaoineamh ar naisc leis an gcríoch bhunaidh, an comhthéacs inar bailíodh na sonraí pearsanta, nádúr na sonraí pearsanta, iarmhairtí féideartha a bheadh leis an tuilleadh próiseála ar ábhair sonraí nó an ann do choimircí iomchuí.
[bookmark: _Toc143760937][bookmark: _Toc189690234]Íoslaghdú sonraí
Airteagal 5(1)(c) Beidh [sonraí pearsanta] leormhaith, ábhartha agus teoranta don mhéid is gá maidir leis na críocha dá ndéantar iad a phróiseáil.
Cinnteoidh an Coimisiún nach bpróiseálfar ach sonraí pearsanta atá riachtanach le haghaidh gach críche (cuspóra) ar leith, i dtéarmaí mhéid na sonraí pearsanta a bhailítear, raon na próiseála, na tréimhse stórála agus inrochtaineachta. Nascann sé sin ar ais go prionsabal an teorannaithe de réir cuspóra. Caithfidh an Coimisiún a chinntiú go mbailíonn sé dóthain sonraí chun an cuspóir ábhartha a bhaint amach, ach nach mbailítear níos mó ná is gá.
[bookmark: _Toc143760938][bookmark: _Toc189690235]Cruinneas
Airteagal 5(1)(d) Beidh [sonraí pearsanta] cruinn agus, i gcás inar gá, coimeádfar suas le dáta iad.
Ba cheart sonraí míchruinne nó as dáta a scriosadh nó a leasú agus ceanglaítear ar an gCoimisiún “gach beart réasúnta” a dhéanamh chun an prionsabal sin a chomhlíonadh.
[bookmark: _Toc143760939][bookmark: _Toc189690236]Teorannú stórála
Airteagal 5(1)(c) Déanfar [sonraí pearsanta] a choinneáil i bhfoirm nach gceadaítear léi na hábhair sonraí a shainaithint ach go ceann tréimhse nach faide ná mar is gá chun na críocha sin ar chucu a dhéantar na sonraí pearsanta a phróiseáil a bhaint amach.
A luaithe nach dteastaíonn na sonraí pearsanta níos mó ón gCoimisiún chun na críche sin dár bailíodh iad, ba cheart dó na sonraí sin a scriosadh, seachas má tá cúiseanna eile ann lena gcoimeád.  Dá bhrí sin, ba cheart go mbeadh próiseas athbhreithnithe rialta i bhfeidhm, lena mbainfeadh glanadh críochnúil bunachar sonraí agus comhad cruachóipe de réir mar is cuí.
[bookmark: _Toc143760940][bookmark: _Toc189690237]Sláine agus rúndacht
Airteagal 5(1)(f) Déanfar [sonraí pearsanta] a phróiseáil ar chaoi go n-áirithítear slándáil iomchuí na sonraí pearsanta, lena n-áirítear cosaint ar phróiseáil neamhúdaraithe nó neamhdhleathach agus ar chailleadh, scrios nó damáiste de thaisme, agus úsáid á baint as bearta iomchuí teicniúla nó eagraíochtúla.
Caithfear sonraí pearsanta a chosaint ar rochtain neamhúdaraithe, le bearta iomchuí eagraíochtúla agus teicniúla, agus téann sé sin go croí an scéil maidir le príobháideachas daoine a chosaint. Caithfidh an Coimisiún rioscaí a mheasúnú, slándáil iomchuí a chur i bhfeidhm do na sonraí lena mbaineann agus, thar aon rud eile, seiceáil go rialta go bhfuil sí cothrom le dáta agus ag obair go héifeachtach. Tá forálacha diana maidir le sáruithe a thuairisciú in RGCS agus ba cheart go mbeadh an fhoireann ar fad ar an eolas gur féidir le sáruithe sonraí dochar a dhéanamh do chlú agus gur féidir fíneálacha a ghearradh dá mbarr.  
[bookmark: _Toc143760941][bookmark: _Toc189690238]Cuntasacht
Airteagal 5(2) Is é an rialaitheoir a bheidh freagrach as [RGCS] a chomhlíonadh, agus beidh sé in ann an comhlíonadh sin a thaispeáint.
Caithfidh an Coimisiún a bheith cothrom, trédhearcach agus ag próiseáil sonraí pearsanta de réir an dlí i gcónaí.  Ba cheart don Choimisiún a bheith freagrach ina ghníomhartha a bhaineann le próiseáil na sonraí pearsanta, úinéireacht a ghlacadh ar a ndéanann sé agus fianaise a léiriú ar na cinntí ar fad a dhéantar i gcomhthéacs próiseáil sonraí pearsanta.
[bookmark: _Toc189690239]Dleathacht na próiseála
Caithfidh bunús bailí dleathach a bheith ag an gCoimisiún chun sonraí pearsanta a phróiseáil agus leagtar amach sé bhunús dhleathacha atá ar fáil in Airteagal 6 de RGCS. Níl aon bhunús ar leith níos fearr ná níos tábhachtaí ná ceann eile – braithfidh an bunús is oiriúnaí le húsáid ar an gcríoch dá n-úsáidfear na sonraí agus an gaol leis an té lena mbaineann.
Caithfear an bunús dleathach a chinneadh sula dtosaíonn an phróiseáil.  Má athraíonn an chríoch dá bpróiseáiltear faisnéis, d’fhéadfadh go bhféadfaí leanúint leis an bpróiseáil faoin mbunús dleathach bunaidh má tá an chríoch nua comhoiriúnach leis an gcrích bhunaidh (seachas más é toiliú an bunús dleathach bunaidh).  Leagtar béim níos mó anois in RGCS ar bheith cuntasach agus trédhearcach i dtaobh bhunús dleathach na próiseála.
Is iad seo a leanas na bunúis dhleathacha don phróiseáil, mar a leagtar amach iad in Airteagal 6 de RGCS. Caithfidh feidhm a bheith le ceann amháin díobh seo ar a laghad nuair a theastaíonn ón gCoimisiún sonraí pearsanta a phróiseáil:
i) Toiliú – Tá toiliú tugtha ag an ábhar sonraí a shonraí pearsanta nó a sonraí pearsanta a phróiseáil chun ceann amháin nó níos mó de chríocha sonracha
ii) Conradh – Is gá an phróiseáil a dhéanamh chun conradh ar páirtí ann an t-ábhar sonraí a chomhlíonadh nó chun bearta a dhéanamh arna iarraidh sin ag an ábhar sonraí sula ndéanfaidh sé nó sí conradh
iii) Oibleagáid dhlíthiúil – Is gá an phróiseáil a dhéanamh chun oibleagáid dhlíthiúil a bhfuil an rialaitheoir faoina réir a chomhlíonadh
iv) Leasanna ríthábhachtacha – Is gá an phróiseáil a dhéanamh chun leasanna ríthábhachtacha an ábhair sonraí nó duine nádúrtha eile a chosaint
v) Cúram pobail – Is gá an phróiseáil a dhéanamh chun cúram a chur i gcrích a dhéantar ar mhaithe le leas an phobail nó i bhfeidhmiú údaráis oifigiúil atá dílsithe don rialaitheoir
vi) Leasanna dlisteanacha – Is gá an phróiseáil a dhéanamh chun críocha na leasanna dlisteanacha atá á saothrú ag an rialaitheoir nó ag tríú páirtí, seachas i gcás ina mbeidh sáraíocht ag na leasanna sin ar leasanna nó ar chearta bunúsacha agus ar shaoirsí bunúsacha an ábhair sonraí, lena gceanglaítear go ndéanfar sonraí pearsanta a chosaint, go háirithe más leanbh é an t-ábhar sonraí.  Tabhair faoi deara nach mbeidh feidhm leis an mbunús ‘leasanna dlisteanacha’ i gcás próiseáil a dhéanann údaráis phoiblí chun a gcúraimí/a bhfeidhmeanna poiblí a chur i gcrích.
[bookmark: _Toc189690240]Toiliú
Leagtar amach in Airteagal 7 de RGCS na coinníollacha a chaithfear a chomhlíonadh le go mbeidh toiliú i bhfeidhm.  Leagtar caighdeán ard in RGCS don toiliú agus caithfear dianmhachnamh a dhéanamh ar a úsáid. Ciallaíonn toiliú fíor-rogha agus rialú a thabhairt do dhaoine. Ba cheart don fhíorthoiliú daoine a chur i gceannas, agus iontaoibh agus rannpháirtíocht a chothú.  Ba cheart cleachtais toilithe agus toilithe reatha a sheiceáil agus a athnuachan mura gcomhlíonann siad caighdeáin RGCS.

Nuair a iarrtar toiliú, ba cheart aird a thabhairt ar an méid seo a leanas:
· Teastaíonn rogha dhearfach a bheith páirteach don toiliú.  Ní cheadaítear boscaí rogha a bhfuil tic iontu cheana féin go sonrach faoi RGCS;
· Ceanglaítear ráiteas toilithe an-soiléir agus sonrach don toiliú sainráite. Ba cheart d’iarrataí toilithe a bheith ar leithligh ó aon téarmaí agus coinníollacha eile;
· Bítear sonrach agus ‘gráinneach’ ionas go bhfaightear toiliú ar leith le haghaidh rudaí ar leith. Ní leor toiliú doiléir nó uileghabhálach;
· Bítear soiléir agus beacht;
· Ainmnítear aon rialaitheoirí tríú páirtí a bheidh ag brath ar an toiliú;
· Bíodh sé éasca ar dhaoine toiliú a tharraingt siar agus inis dóibh an chaoi leis sin a dhéanamh;
· Coinnítear fianaise ar thoiliú – cé, cén uair, cén chaoi, agus céard a dúradh le daoine;
· Bíodh toiliú á athbhreithniú i gcónaí, agus déantar é a athnuachan má athraíonn aon rud;
· Seachnaítear réamhchoinníoll seirbhíse a dhéanamh den toiliú le próiseáil; agus
· Caithfear aird a thabhairt chun a thaispeáint go dtugtar toiliú faoi shaoirse, agus ba cheart don Choimisiún róspleáchas ar thoiliú a sheachaint.

Go hachomair, is bunús dleathach amháin don phróiseáil é toiliú, ach tá bunúis eile ar fáil freisin. Níl toiliú níos fearr ná níos tábhachtaí ná na bunúis eile sin.  Má úsáideann an Coimisiún toiliú, caithfidh sé a bheith comhoiriúnach lena bhfuil thuasluaite.
[bookmark: _Toc189690241]Na príomhróil faoi RGCS
 Tugtar breac-chuntas sa chuid seo den bheartas ar na príomhróil i dtéarmaí RGCS agus comhlíonadh RGCS.
[bookmark: _Toc189690242]Rialaitheoir Sonraí
Is Rialaitheoir Sonraí é an Coimisiún, is é sin duine nádúrtha nó eintiteas dlítheanach a chinneann na críocha agus na modhanna a úsáidfear i bpróiseáil sonraí pearsanta (m.sh. nuair atá sonraí pearsanta fostaí á bpróiseáil, meastar gurb é an fostóir an rialaitheoir). Is é príomhfhreagracht an rialaitheora a bheith cuntasach, .i. bearta a dhéanamh de réir RGCS, agus a bheith in ann comhlíonadh RGCS a thaispeáint d’ábhair sonraí agus don Údarás Maoirseachta, de réir mar is gá.
[bookmark: _Toc189690243]Próiseálaí Sonraí
Féadfaidh an Coimisiún a bheith ina Phróiseálaí Sonraí i gcúinsí áirithe freisin, is é sin duine nádúrtha nó eintiteas dlítheanach a phróiseálann sonraí pearsanta thar ceann rialaitheora.  
Is é príomhfhreagracht an phróiseálaí a chinntiú go gcomhlíontar i gcónaí na coinníollacha a shonraítear sa Chomhaontú Próiseála Sonraí a shínítear le Rialaitheoir Sonraí, agus go gcomhlíontar na hoibleagáidí gaolmhara a luaitear in RGCS.
[bookmark: _Toc189690244]An tOifigeach Cosanta Sonraí
Ceanglaítear go mbeidh an tOifigeach Cosanta Sonraí (OCS) ann in Airteagal 37 de RGCS. Is í Helen Codd an tOifigeach Cosanta Sonraí don Choimisiún. 

Tá RGCS sainráite faoi na cúraimí a chaithfidh OCS a chomhlíonadh, ina measc:
· An Coimisiún agus a fhostaithe a chur ar an eolas faoina n-oibleagáidí cosanta sonraí faoi RGCS agus comhairle a chur orthu ina leith;
· Monatóireacht a dhéanamh ar chomhlíontacht an Choimisiúin le RGCS agus le beartais agus nósanna imeachta inmheánacha na cosanta sonraí. Áireofar leis sin monatóireacht ar shannadh freagrachtaí, oiliúint feasachta, agus oiliúint ar fhoireann atá páirteach in oibríochtaí próiseála agus iniúchtaí lena mbaineann;
· Comhairle a chur faoin ngá atá le measúnuithe tionchair ar chosaint sonraí (DPIAnna), modh a gcur i bhfeidhm agus torthaí;
· Fónamh mar an pointe teagmhála do na húdaráis cosanta sonraí le haghaidh gach ceiste faoi chosaint sonraí, tuairisciú ar shárú sonraí ina measc; agus
· Fónamh mar an pointe teagmhála le haghaidh daoine aonair (ábhair sonraí) ar chúrsaí príobháideachais, iarrataí ar rochtain ó ábhar sonraí ina measc. 

Is é príomhfhreagracht OCS monatóireacht a dhéanamh ar chomhlíonadh RGCS, feasacht a mhéadú i dtaobh ceisteanna agus beartais cosanta sonraí agus comhairle a chur ar an bhFoireann Ardbhainistíochta agus ar an bhfoireann faoi na bearta cuí atá le cur i bhfeidhm.

Bíonn rochtain dhíreach ag OCS ar an bPríomhfheidhmeannach agus ar an bhFoireann Ardbhainistíochta chun críocha tuairiscithe RGCS.

[bookmark: _Toc189690245]Údarás Maoirseachta
Is é an tÚdarás Maoirseachta, mar atá feidhm aige maidir leis an gCoimisiún, an Coimisiún um Chosaint Sonraí.  Is é príomhról an Choimisiúin um Chosaint Sonraí comhairle a chur ar an gCoimisiún faoi RGCS, iniúchtaí a dhéanamh ar chomhlíonadh RGCS, aghaidh a thabhairt ar ghearáin ó ábhair sonraí, agus d’fhéadfadh sé fíneálacha a ghearradh nó próiseáil a shrianadh má chinntear nach bhfuil an Coimisiún ag comhlíonadh RGCS.
[bookmark: _Toc189690246]Foireann an Choimisiúin
Caithfidh an fhoireann ar fad iad féin a chur ar an eolas faoi phríomhrialacha agus príomh-choincheapa dlí RGCS.  Mar chuid den phróiseas dearbhaithe bliantúil (an Ceistneoir Rialaithe Inmheánaigh), ceanglófar ar Cheannasaithe gach Aonaid (na Príomh-Oifigigh) a deimhniú go bhfuil siad féin agus a bhfoireann ar an eolas faoin mBeartas seo agus na príomhrialacha agus príomh-choincheapa dlí.
Tá sé de dhualgas ar gach ball d’fhoireann an Choimisiúin a ndualgas a chomhlíonadh de réir an dlí.  Ba cheart d’aon bhall foirne a dteastaíonn oiliúint chuimsitheach sa chosaint sonraí uathu sin a eagrú ar na gnáthbhealaí, trína PMDS agus bainisteoirí líne, i gcomhar leis an Aonad Acmhainní Daonna.
[bookmark: _Toc189690247]Ábhar Sonraí
Is duine nádúrtha sainaitheanta nó in-sainaitheanta an tÁbhar Sonraí.  Is é is duine nádúrtha in-sainaitheanta ann duine is féidir a shainaithint, go díreach nó go hindíreach, go háirithe trí thagairt a dhéanamh d'aitheantóir amhail ainm, uimhir aitheantais, sonraí suímh, aitheantóir ar líne nó ceann amháin nó níos mó de thosca a bhaineann go sonrach le céannacht fhisiceach, fhiseolaíoch, ghéiniteach, mheabhrach, eacnamaíoch, chultúrtha nó shóisialta an duine nádúrtha sin.  Is é cuspóir foriomlán RGCS, agus cuspóir an bheartais seo, a chinntiú go bhforáiltear do chearta Ábhar Sonraí agus go gcomhlíontar iad.  Leagtar amach na cearta sin sna codanna seo a leanas.
[bookmark: _Toc189690248]Cearta Daoine Aonair a mbailítear a sonraí
Is ceart í cosaint sonraí a leagtar amach in Airteagal 8 de Chairt um Chearta Bunúsacha an Aontais Eorpaigh:
· Tá ag gach duine an ceart go ndéanfar na sonraí pearsanta a bhaineann leis nó léi a chosaint;
· Caithfear na sonraí sin a phróiseáil go cothrom chun críocha faoi leith agus ar bhunús thoiliú an té lena mbaineann nó bunús dlisteanach eile a leagtar síos sa dlí;
· Tá ceart chun rochtana ar shonraí a bailíodh agus lena mbaineann siad ag gach duine, agus an ceart iad a cheartú; agus
· Beidh comhlíonadh na rialacha sin faoi réir rialú údaráis neamhspleách.

Ceapadh RGCS chun níos mó smachta a thabhairt do dhaoine aonair ar a sonraí pearsanta. Nuair a bhailítear sonraí pearsanta ó dhaoine aonair, caithfidh an Coimisiún an fhaisnéis seo a leanas a thabhairt do na daoine sin (is féidir é seo a chur in iúl trí thagairt d’fhógra príobháideachais an Choimisiúin): 
· Aitheantas agus sonraí teagmhála an rialaitheora sonraí:
· Sonraí teagmhála an Oifigigh Cosanta Sonraí; 
· Cuspóir(í) na próiseála agus bunús dlíthiúil na próiseála; 
· I gcás ina bhfuil an phróiseáil bunaithe ar leasanna dlisteanacha an rialaitheora nó tríú páirtí, leasanna dlisteanacha an rialaitheora; 
· Faighteoir(í) ar bith eile na sonraí pearsanta; 
· Más infheidhme, sonraí aon aistrithe beartaithe chuig tríú tír (nach ballstát den Aontas Eorpach í) nó eagraíocht idirnáisiúnta agus sonraí na gcosaintí agus na gcinntí leordhóthanachta. 
· An tréimhse coimeádta, nó murab indéanta sin, na critéir a úsáidtear chun an tréimhse coimeádta a chinneadh;
·  Gur ann do na cearta seo a leanas:
· Ceart chun faisnéise (Airteagail 13 agus 14 de RGCS)
· Ceart rochtana (Airteagal 15 de RGCS)
· An ceart go ndéanfaí ceartúcháin (Airteagail 16 agus 19 de RGCS)
· An ceart go ndéanfaí léirscriosadh (Airteagail 17 agus 19 de RGCS)
· An ceart go gcuirfí srian le próiseáil (Airteagal 18 de RGCS)
· An ceart chun iniomparthacht sonraí (Airteagal 20 de RGCS)
· An ceart chun agóid a dhéanamh (Airteagal 21 de RGCS)
· Cearta i dtaobh cinnteoireacht aonair uathoibrithe, lena n-áirítear próifíliú (Airteagal 22 de RGCS)

· I gcás ina bhfuil an phróiseáil bunaithe ar thoiliú, beidh sé de cheart an toiliú a tharraingt siar tráth ar bith, gan difear a dhéanamh do dhleathacht na próiseála atá bunaithe ar an toiliú sin a fháil roimh an tarraingt siar a dhéanamh; 
· An ceart gearán a thaisceadh le húdarás maoirseachta; 
· An ceanglas reachtach nó conarthach é an ceanglas sonraí pearsanta a sholáthar, agus na hiarmhairtí a d'fhéadfadh a bheith ann i gcás nár soláthraíodh na sonraí sin; agus
· Gur ann d’aon phróisis uathoibrithe cinnteoireachta a chuirfear i bhfeidhm ar na sonraí, próifíliú ina measc, agus faisnéis fhónta faoin gcaoi a ndéantar cinntí, suntasacht agus iarmhairtí na próiseála.

Mar rialaitheoir sonraí, d’fhéadfadh an Coimisiún a bheith i mbaol pionós nó dochar dá chlú má chinntear gur sáraíodh aon cheann de na cearta sin.
[bookmark: _Toc189690249]An ceart chun faisnéis a fháil
Baineann an ceart chun faisnéis a fháil le cuid de na príomhcheanglais trédhearcachta in RGCS. Baineann sé le faisnéis shoiléir bheacht a thabhairt do dhaoine faoin méid a dhéanaimid lena sonraí pearsanta.
Sonraítear in Airteagail 13 agus 14 de RGCS an méid a bhfuil daoine aonair i dteideal faisnéis a fháil faoi.
[bookmark: _Toc189690250]An ceart chun rochtana
Faoi Airteagal 13 de RGCS, tá ábhair sonraí i dteideal dearbhú a fháil ón gCoimisiún, an rialaitheoir sonraí, an bhfuil sonraí a bhaineann leo á bpróiseáil, cén áit agus cé na críocha dá bhfuil siad á bpróiseáil, má tá.
[bookmark: _Toc189690251]An ceart go ndéanfaí léirscriosadh
Tugtar ‘an ceart go ndéanfaí ligean i ndearmad’ air seo freisin (Airteagail 17 agus 19 de RGCS). Beidh sé de cheart ag duine go léirscriosfaidh an Coimisiún a sonraí pearsanta, gan moill mhíchuí, i gcás go mbeidh feidhm ag ceann de na forais seo a leanas:

· Níl na sonraí pearsanta riachtanach a thuilleadh i ndáil leis na críocha ar chucu a bailíodh iad nó a próiseáladh iad; 
· Tarraingíonn an duine siar a dtoiliú don phróiseáil agus níl aon fhoras dlíthiúil eile leis an bpróiseáil sonraí; 
· Déanann an duine agóid i gcoinne na próiseála agus ní ann d’fhorais dhlisteanacha sháraitheacha maidir leis an bpróiseáil; 
· Déanann an duine agóid i gcoinne na próiseála agus tá a sonraí pearsanta á bpróiseáil chun críocha margaíochta dírí; 
· Rinneadh próiseáil mhídhleathach ar na sonraí pearsanta; 
· Is gá na sonraí pearsanta a léirscriosadh le go gcomhlíonfaí oibleagáid dhlíthiúil; nó
· Bailíodh na sonraí pearsanta mar gheall ar sheirbhísí sochaí faisnéise a tairgeadh do pháiste.

Níl feidhm ag an oibleagáid na sonraí a léirscriosadh má tá gá leis an bpróiseáil chun críocha teoranta ar leith, mar a leagtar amach in Airteagal 17(3) de RGCS.

[bookmark: _Toc189690252]An ceart chun próiseáil a shrianadh
Faoi Airteagal 18 de RGCS, tá ceart teoranta ag daoine chun próiseáil a sonraí pearsanta ag an gCoimisiún a shrianadh.  Nuair a chuirtear srian le próiseáil sonraí duine, féadfaidh an Coimisiún iad a stóráil, ach teastóidh a gcead le haghaidh fhormhór na ngníomhartha próiseála eile, ar nós scriosadh.

[bookmark: _Toc189690253]An ceart chun iniomparthachta
Faoi Airteagal 20 de RGCS, i gcúinsí áirithe, d’fhéadfadh duine a bheith i dteideal a sonraí pearsanta a fháil ón gCoimisiún i bhformáid a d’fhágfadh go mbeadh sé níos éasca a bhfaisnéis a athúsáid i gcomhthéacs eile, agus na sonraí sin a tharchur chuig rialaitheoir sonraí eile dá rogha féin gan bhac. Tugtar an ceart chun iniomparthacht sonraí air sin.

[bookmark: _Toc189690254]An ceart chun agóid a dhéanamh
Faoi Airteagal 21 de RGCS, tá sé de cheart ag duine agóid a dhéanamh in aghaidh cineálacha áirithe próiseála ar a sonraí pearsanta, má dhéantar an phróiseáil sin i dtaobh cúraimí atá chun leas an phobail, nó faoi údarás oifigiúil, nó ar mhaithe le leasanna dlisteanacha daoine eile. Tá ceart níos láidre chun agóide in aghaidh phróiseáil a sonraí pearsanta ag duine má bhaineann an phróiseáil le margaíocht dhíreach. Má tá rialaitheoir sonraí ag úsáid sonraí pearsanta chun críocha margaíocht a dhéanamh ar rud éigin go díreach do dhuine nó iad a phróifíliú chun críocha margaíochta dírí, féadfaidh siad agóid a dhéanamh am ar bith, agus caithfidh an rialaitheoir sonraí an phróiseáil a stopadh a luaithe a fhaigheann siad an agóid. Féadfaidh duine agóid a dhéanamh freisin in aghaidh phróiseáil a sonraí pearsanta chun críocha taighde, seachas más gá an phróiseáil a dhéanamh chun cúram a chur i gcrích a dhéantar ar mhaithe le leas an phobail.

[bookmark: _Toc189690255]Cearta i dtaobh cinnteoireacht aonair uathoibrithe agus próifíliú
Faoi Airteagal 22 de RGCS, tá sé de cheart ag daoine gan a bheith faoi réir cinnidh bunaithe go hiomlán ar phróiseáil uathoibrithe. Is próiseáil “uathoibrithe” an phróiseáil a dhéantar gan idirghabháil an duine agus nuair a eascraíonn éifeachtaí dlí aisti nó nuair a théann sí i bhfeidhm go suntasach ar an duine aonair.

[bookmark: _Toc189690256]Cosaint Sonraí – An Príobháideachas trí Dhearadh agus an Príobháideachas trí Réamhshocrú
[bookmark: _Toc189690257]Airteagal 25 
Faoi Airteagal 25 de RGCS, tá oibleagáid ghinearálta ar an gCoimisiún bearta teicniúla agus eagraíochtúla a chur i bhfeidhm lena thaispeáint go ndearna sé cosaint sonraí a mheas agus a chomhtháthú ina ghníomhaíochtaí próiseála.  Dá bhrí sin, caithfidh an Coimisiún bearta slándála a leabú ina chórais ón tús, seachas sainghnéithe a chur i bhfeidhm go haisghníomhach.  Ba cheart é sin a chur i bhfeidhm nuair a dhéanann an Coimisiún:
· Córas nua TF a fhorbairt chun sonraí pearsanta a stóráil nó a rochtain;
· Beartais nó nósanna imeachta lena mbaineann impleachtaí príobháideachais a fhorbairt; nó
· Sonraí a úsáid chun críocha nua. 

[bookmark: _Toc189690258]An Príobháideachas trí Dhearadh 
Is cur chuige i leith tionscadal é an Príobháideachas trí Dhearadh a chuireann comhlíonadh príobháideachais agus cosanta sonraí chun cinn ón tús.  Go praiticiúil, ciallaíonn sé sin go gcaithfidh aon réimse den Choimisiún a phróiseálann sonraí pearsanta a chinntiú go dtógtar príobháideachas, agus machnamh ar an prionsabail a leagtar amach in Airteagal 5 de RGCS, sa chóras i rith shaolré iomlán córais nó próisis.

[bookmark: _Toc189690259]An Príobháideachas trí Réamhshocrú
Ciallaíonn an Príobháideachas trí Réamhshocrú go gcaithfidh an Coimisiún an socrú príobháideachais is déine a chur i bhfeidhm ar aon seirbhís a sholáthraíonn sé ón uair a thosaítear ag cur na seirbhíse sin ar fáil.  Ba cheart don Choimisiún a chinntiú go bpróiseáiltear sonraí pearsanta leis an gcosaint príobháideachais is airde ionas nach mbeidh sonraí pearsanta, trí réamhshocrú, inrochtana ag líon éiginnte daoine. 
[bookmark: _Toc189690260]Taifead de Ghníomhaíochtaí Próiseála
Tá forálacha sainráite in Airteagal 30 de RGCS trína gceanglaítear tiomsú agus cothabháil loga próiseála inmheánaigh, ar a dtugtar an Taifead de Ghníomhaíochtaí Próiseála. Tacaíonn taifeadadh na faisnéise sin le prionsabal na cuntasachta agus cabhraíonn sé le comhlíonadh RGCS a thaispeáint i gcás próiseáil sonraí pearsanta. Leagtar amach in Airteagal 30 na cineálacha difriúla faisnéise a chaithfidh an Coimisiún a thaifeadadh, ina measc críocha na próiseála, catagóirí sonraí pearsanta agus faighteoirí sonraí pearsanta.

Tá a n-oibleagáidí taifeadta féin ag rialaitheoirí sonraí agus próiseálaithe sonraí, ach caithfidh rialaitheoirí sonraí taifid níos cuimsithí a chothabháil.

[bookmark: _Toc189690261]Taifead de Phróiseáil mar a bhaineann sé leis an gCoimisiún mar Rialaitheoir Sonraí
Mar Rialaitheoir Sonraí, caithfidh an Coimisiún an méid seo a leanas a thaifeadadh do na sonraí pearsanta a phróiseálann sé:
· Ainm agus sonraí teagmhála an Choimisiúin;
· Ainm agus sonraí teagmhála an Oifigigh Cosanta Sonraí;
· Más ábhartha, ainm agus sonraí teagmhála aon rialaitheoirí comhpháirteacha – aon eagraíochtaí eile a chinneann i gcomhar leis an gCoimisiún cén fáth agus cén chaoi a bpróiseáiltear sonraí pearsanta;
· Cuspóirí na próiseála – an fáth a úsáideann an Coimisiún sonraí pearsanta;
· Catagóirí na ndaoine aonair – na cineálacha difriúla daoine a bpróiseáiltear a sonraí pearsanta, m.sh. fostaithe, daoine ón bpobal, baill páirtithe polaitíochta nó aon chatagóirí eile;
· Na catagóirí sonraí pearsanta a phróiseálann an Coimisiún – na cineálacha difriúla faisnéise a phróiseálann an Coimisiún faoi dhaoine, m.sh. sonraí teagmhála, faisnéis airgeadais, nó aon chatagóirí eile;
· Catagóirí fhaighteoirí na sonraí pearsanta – aon duine a roinneann an Coimisiún sonraí pearsanta leo, Ranna eile Rialtais nó comhlachtaí poiblí mar shampla;
· Nuair is féidir, sceidil coimeádta le haghaidh na gcatagóirí difriúla sonraí pearsanta – an tréimhse a gcoinneoidh an Coimisiún na sonraí lena haghaidh; agus 
· Más féidir, cur síos ginearálta ar bhearta slándála teicniúla agus eagraíochtúla an Choimisiúin – na cosaintí chun sonraí pearsanta a chosaint, mar shampla, criptiú, rialúcháin rochtana, oiliúint. 
 
[bookmark: _Toc189690262]Taifead de Phróiseáil mar a bhaineann sé leis an gCoimisiún mar Phróiseálaí Sonraí
Mar Phróiseálaí Sonraí, caithfidh an Coimisiún an méid seo a leanas a thaifeadadh do na sonraí pearsanta a phróiseálann sé:
· Ainm agus sonraí teagmhála an Choimisiúin;
· Ainm agus sonraí teagmhála an Oifigigh Cosanta Sonraí; 
· Ainm agus sonraí teagmhála gach rialaitheora a bhfuil an Coimisiún ag gníomhú ar a shon – cinneann an eagraíocht cén fáth agus cén chaoi a bpróiseáiltear na sonraí pearsanta;
· Na catagóirí próiseála a dhéanann an Coimisiún ar son gach rialaitheora – na cineálacha rudaí a dhéanann an Coimisiún leis na sonraí pearsanta, m.sh., próiseáil ar phárolla, seirbhísí TF, srl.; agus
· Más féidir, cur síos ginearálta ar bhearta slándála teicniúla agus eagraíochtúla an Choimisiúin – na cosaintí chun sonraí pearsanta a chosaint, m.sh., criptiú, rialúcháin rochtana, oiliúint.

[bookmark: _Toc189690263]Mar a thaifeadann an Coimisiún a ghníomhaíochtaí próiseála
Coinníonn an Coimisiún Taifead de Ghníomhaíochtaí Próiseála (TGP) a bhainistíonn agus a chomhordaíonn an tOifigeach Cosanta Sonraí agus a nuashonraíonn gan rannóg. 

Tá sé tábhachtach go bhforbraítear TGP agus ndéantar é a chothabháil ar bhealach gráinneach agus fónta.  Caithfidh iontrálacha comhsheasmhacha a bheith ann freisin agus caithfidh sé a bheith féinmhínitheach, i gcás cigireachta. Ba cheart aon ghníomhaíocht phróiseála nua nó aon chuspóir breise do phróiseáil sonraí pearsanta a chur le TGP a luaithe a thosaíonn an phróiseáil.  Ba cheart aon phróiseáil nach ndéantar níos mó a bhaint ó TGP freisin an tráth sin. Ba cheart don fhoireann dul i dteagmháil leis an Oifigeach Cosanta Sonraí chun iad a chur ar an eolas faoin athrú a theastaíonn ar TGP.  
[bookmark: _Toc189690264]Coimeád Sonraí
De bharr chomh héagsúil agus a bhíonn obair an Choimisiúin agus raon na sonraí a choinnítear, chomh maith leis na ceanglais reachtacha a bhaineann leis na sonraí sin, ní féidir tréimhse coimeádta amháin a shocrú do shonraí uile an Choimisiúin. 
Níor cheart sonraí pearsanta daoine aonair atá i seilbh an Choimisiúin a choinneáil níos faide ná is gá, agus caithfidh bunús a bheith againn iad a choinneáil ar feadh tréimhse áirithe (a thugtar in TGP, nuair is féidir). Uaireanta bíonn oibleagáid reachtúil ann taifid a choinneáil ar feadh tréimhse áirithe (m.sh. taifid airgeadais), coinneofar taifid áirithe chun a chur chuig an gCartlann Náisiúnta ar deireadh, agus beidh ar an rannóg féin a chinneadh céard í an tréimhse chuí chun iad a choinneáil i gcás sonraí eile. 
[bookmark: _Toc189690265]Measúnú Tionchair ar Chosaint Sonraí
Is meastóireacht a bhaineann leis an bpríobháideachas é an Measúnú Tionchair ar Chosaint Sonraí (DPIA), a bhfuil mar chuspóir leis an chaoi a bhféadfadh gníomhartha nó gníomhaíochtaí áirithe dul i bhfeidhm ar shonraí pearsanta a shainaithint agus a anailísiú.
Faoi Airteagal 35 de RGCS, tá DPIA éigeantach “i gcás inar dóchúil go dtarlódh ardriosca do chearta agus do shaoirsí daoine nádúrtha de bharr chineál na próiseála”. Tá sé sin ábhartha go háirithe nuair atá teicneolaíocht nua próiseála sonraí á tabhairt isteach.

Tá an Coimisiún, mar an Rialaitheoir Sonraí, freagrach as a chinntiú go ndéantar DPIA. Féadfar é a tharmligean ar dhuine eile, laistigh den eagraíocht nó lasmuigh di, ach is é an Coimisiún atá cuntasach sa deireadh.
Ba cheart DPIA a bheith á threorú ag daoine ag a bhfuil an saineolas agus eolas cuí ar an tionscadal lena mbaineann, an fhoireann tionscadail go hiondúil.

Faoin Airteagal sin, is gá d’aon Rialaitheoir Sonraí ag a bhfuil Oifigeach Cosanta Sonraí ainmnithe a gcomhairle a lorg faoi aon DPIA. Ba cheart an chomhairle sin agus na cinntí a dhéantar a thaifeadadh mar chuid de phróiseas DPIA.

Tá sonraí cuimsitheacha faoin gcaoi agus faoin am le tabhairt faoi DPIA, i dteannta teimpléad do Mheasúnú Tionchair ar Chosaint Sonraí, ar fáil i mbeartas ar leith an Choimisiúin faoin Measúnú Tionchair ar Chosaint Sonraí, atá ar fáil ar Thiomántán G. 
[bookmark: _Toc189690266]Iarrataí ar Rochtain ó Ábhar Sonraí
Is é an Iarradh ar Rochtain ó Ábhar Sonraí an ceart atá ag duine aonair aon sonraí pearsanta atá a choinnítear fúthu a iarraidh.  Faoi Airteagal 15 de RGCS, caithfidh an Coimisiún, mar an rialaitheoir sonraí, an fhaisnéis a iarrtar a sheoladh laistigh de mhí amháin den iarraidh i scríbhinn a fháil, nó laistigh de mhí amháin d’aon fhaisnéis eile a d’fhéadfadh a bheith ag teastáil chun an iarraidh a chomhlíonadh.

I gcúinsí eisceachtúla amháin, nuair a bhíonn iarrataí casta nó iomadúil, ceadaítear don Choimisiún an spriocdháta sin a shíneadh go trí mhí. Mar sin féin, caithfear fós freagra a eisiúint laistigh de mhí amháin, ina bhfuil míniú ar an gcúis a bhfuil gá leis an síneadh.

Ba cheart Iarrataí ar Rochtain ó Ábhar Sonraí a dhéanamh i scríbhinn, ar ríomhphost chuig dataprotection@electoralcommission.ie nó sa phost chuig: An tOifigeach Cosanta Sonraí, An Coimisiún Toghcháin, Caisleán Bhaile Átha Cliath, Baile Átha Cliath 2. D02 X8X8.  Chun comhsheasmhacht an phróisis a chinntiú, ba cheart a mholadh d’ábhair sonraí an fhoirm chaighdeánach ‘Foirm Iarrata ar Rochtain ó Ábhar Sonraí’ a úsáid (atá ar fáil ar Thiomántán G), ach ba cheart glacadh le hiarraidh i bhformáidí eile má thugtar an fhaisnéis a theastaíonn.  

Tá na sonraí iomlána faoi Iarrataí ar Rochtain ó Ábhar Sonraí agus an chaoi le hiarraidh a chur faoi bhráid an Choimisiúin (an fhoirm chaighdeánach agus treoir faoin bpróiseas ina measc) ar fáil ar shuíomh gréasáin an Choimisiúin. 
[bookmark: _Toc189690267]Sáruithe i ndáil le Sonraí Pearsanta
D’fhéadfadh go mbainfeadh sárú ar rialacha cosanta sonraí le sonraí pearsanta a cuireadh i mbaol nochtadh, caillteanas, scriosadh nó athrú neamhúdaraithe.

Mar a luaitear in Airteagal 33 de RGCS, i gcás sárú i ndáil le sonraí pearsanta, déanfaidh Coimisiún, gan aon mhoill mhíchuí agus, más féidir, tráth nach déanaí ná 72 uair tar éis dó bheith ar an eolas faoin sárú sin, fógra a thabhairt don Choimisiún um Chosaint Sonraí, mura rud é, nach dócha go mbeidh riosca ann, mar thoradh ar an sárú i ndáil le sonraí pearsanta, do chearta agus do shaoirsí daoine aonair. Gabhfaidh údar réasúnaithe a bhí leis an moill leis an bhfógra don Choimisiún um Chosaint Sonraí i gcás nach dtugtar an fógra sin laistigh de 72 uair.

I gcás sárú i ndáil le sonraí pearsanta ar dóchúil go mbeadh ardriosca ann dá bharr do chearta agus do shaoirsí daoine aonair, cuirfidh an rialaitheoir in iúl don ábhar sonraí, gan moill mhíchuí, gur tharla an sárú sin. 
Ba cheart gach sárú sonraí, beag beann ar an leibhéal riosca, a chur in iúl don Oifigeach Cosanta Sonraí gan moill mhíchuí agus ba cheart freisin foirm chun fógra a thabhairt faoi shárú sonraí a chomhlánú agus a chur faoi bhráid an Oifigigh sin.  Tabharfaidh an tOifigeach Cosanta Sonraí nuashonrú don Fhoireann Ardbhainistíochta ar aon mhionsárú ar rialacha cosanta sonraí faoi dhó sa bhliain. Cuirfear sáruithe tromchúiseacha in iúl dóibh láithreach. 

Leagtar amach go mion i mbeartas ar leith an Choimisiúin faoi Shárú ar Chosaint Sonraí an chaoi a rachaidh an Coimisiún i ngleic le sárú i ndáil le sonraí pearsanta faoi RGCS agus tá sé ar fáil, i dteannta na foirme chun fógra a thabhairt faoi shárú sonraí, ar Thiomántán G.
[bookmark: _Toc189690268]Sainmhínithe agus Acmhainní
Tá na príomh-shainmhínithe a úsáidtear agus míniú ar ghiorrúcháin, acrainmneacha, téarmaí teicniúla agus na príomhfhocail nó na príomhfhrásaí, mar a luaitear in Airteagal 4 den Rialachán Ginearálta maidir le Cosaint Sonraí, ar fáil (i mBéarla agus i nGearmáinis) ar: https://gdpr-info.eu/art-4-gdpr/

Foilsíonn an Coimisiún um Chosaint Sonraí faisnéis agus nótaí treoracha ar ghnéithe de RGCS a chur i bhfeidhm.  Tá an fhaisnéis sin ar fáil ar shuíomh gréasáin an Choimisiúin um Chosaint Sonraí ar: https://www.dataprotection.ie

Tá an Bord Eorpach um Chosaint Sonraí, ar tugadh Meitheal Airteagal 29 air roimhe seo, comhdhéanta d’ionadaithe ó Údaráis Mhaoirseachta um Chosaint Sonraí i ngach Ballstát AE.  Foilsíonn sé nuacht agus treoir freisin ar chur i bhfeidhm RGCS atá ar fáil ar: https://www.edpb.europa.eu/edpb_ga.
[bookmark: _Toc189690269]Cáipéisí gaolmhara
Comhlánaítear an beartas seo le Beartas Measúnaithe Tionchair ar Chosaint Sonraí, Beartas Iarrata ar Rochtain ó Ábhar Sonraí agus Beartas Fógartha Sáraithe an Choimisiúin.  Tá na beartais sin ar fad ar fáil ar Thiomántán G san fhillteán Cosaint Sonraí agus ar leathanach Rialachais ár suímh gréasáin. 
[bookmark: _Toc189690270]Meastóireacht agus Athbhreithniú
Ba cheart don Oifigeach Cosanta Sonraí an beartas seo a athbhreithniú ar mhaithe le comhlíontacht go rialta. Cuirfear na torthaí in iúl don Fhoireann Ardbhainistíochta lena mbreithniú agus chun bonn eolais a chur faoi fhorbairt beartas amach anseo.



















[bookmark: _Toc189690271]Aguisín 1
Airteagal 13 RGCS: An fhaisnéis a bheidh le soláthar i gcás go mbailítear sonraí ón ábhar sonraí
I gcás go mbailítear sonraí pearsanta ábhar sonraí ón ábhar sonraí, tabharfaidh an rialaitheoir an fhaisnéis uile faoin méid seo a leanas don ábhar sonraí tráth a gheofar na sonraí pearsanta:
céannacht agus sonraí teagmhála an rialaitheora agus, i gcás inarb infheidhme, céannacht agus sonraí teagmhála ionadaí an rialaitheora;
sonraí teagmhála an oifigigh cosanta sonraí, i gcás inarb ábhartha;
críocha na próiseála dá bhfuil na sonraí pearsanta beartaithe chomh maith leis an mbunús dlí don phróiseáil;
i gcás ina bhfuil an phróiseáil bunaithe ar phointe (f) d’Airteagal 6(1), na leasanna dlisteanacha atá á saothrú ag an rialaitheoir nó ag tríú páirtí;
i gcás inarb infheidhme, faighteoirí na sonraí pearsanta nó catagóirí fhaighteoirí na sonraí pearsanta, más ann dóibh;
i gcás inarb infheidhme, go bhfuil sé beartaithe ag an rialaitheoir sonraí pearsanta a aistriú chuig tríú tír nó chuig eagraíocht idirnáisiúnta agus cibé arb ann nó nach ann do chinneadh leordhóthanachta ón gCoimisiún, nó i gcás na n-aistrithe dá dtagraítear in Airteagal 46 nó in Airteagal 47, nó sa dara fomhír d'Airteagal 49(1), tagairt do na coimircí iomchuí nó oiriúnacha agus na bealaí inar féidir chun cóip díobh a fháil nó an áit inar cuireadh iad ar fáil.
De bhreis ar an bhfaisnéis dá dtagraítear i mír 1, soláthróidh an rialaitheoir tráth a fhaighfear sonraí pearsanta don ábhar sonraí, an fhaisnéis bhreise sin is gá chun próiseáil chothrom agus thrédhearcach a áirithiú:
tréimhse stórála na sonraí pearsanta, nó murab indéanta sin, na critéir a úsáidtear chun an tréimhse sin a chinneadh;
is ann don cheart rochtain ar shonraí pearsanta a bhaineann leis ábhar sonraí agus go ndéanfaí ceartú nó léirscriosadh na sonraí sin, a iarraidh ar an rialaitheoir, nó srianadh ar phróiseáil maidir leis an ábhar sonraí agus is ann don cheart agóid a dhéanamh i gcoinne na próiseála chomh maith leis an gceart chun iniomparthacht sonraí;
i gcás ina bhfuil an phróiseáil bunaithe ar phointe (a) d'Airteagal 6(1) nó ar phointe (a) d'Airteagal 9(2), beidh sé de cheart an toiliú a tharraingt siar tráth ar bith, gan difear a dhéanamh do dhleathacht na próiseála atá bunaithe ar an toiliú sin a fháil roimh an tarraingt siar a dhéanamh;
an ceart gearán a thaisceadh le húdarás maoirseachta;
an ceanglas reachtach nó conarthach é an ceanglas sonraí pearsanta a sholáthar, nó an ceanglas é ar gá é le go ndéanfaí i gconradh, agus an bhfuil oibleagáid ar an ábhar sonraí na sonraí pearsanta sin a sholáthar mar aon leis na hiarmhairtí a d'fhéadfadh a bheith ann i gcás nár soláthraíodh na sonraí sin; agus
is ann do chinnteoireacht uathoibrithe, lena n-áirítear próifíliú, dá dtagraítear in Airteagal 22(1) agus (4) agus, sna cásanna sin ar a laghad, d'fhaisnéis fhónta faoin loighic a bheidh i gceist, chomh maith le suntasacht na próiseála sin agus na hiarmhairtí a mheastar a bheadh aici ar an ábhar sonraí.
I gcás ina bhfuil sé beartaithe ag an rialaitheoir na sonraí pearsanta a phróiseáil tuilleadh chun críche seachas an chríoch dar bailíodh na sonraí pearsanta, cuirfidh an rialaitheoir, sula ndéanfar an tuilleadh próiseála sin, faisnéis ar fáil don ábhar sonraí faoin gcríoch eile sin mar aon le haon fhaisnéis bhreise ábhartha dá dtagraítear i mír 2.
Ní bheidh feidhm ag mír 1, mír 2 ná mír 3 i gcás go bhfuil an fhaisnéis ag an ábhar sonraí cheana agus a mhéid go bhfuil. 

